
Odluka  o  Zakonu  o  Državnoj
himni Bosne i Hercegovine
U  skladu  sa  svojim  ovlaštenjima  prema  Aneksu  10.  Općeg
okvirnog sporazuma za mir u Bosni i Hercegovini i članu XI
Bonskog dokumenta, odlučujem da Zakon o Državnoj himni Bosne i
Hercegovine stupi na snagu odmah na privremenim osnovama, dok
Dom  naroda  ne  usvoji  ovaj  zakon  u  utvrđenoj  formi,  bez
amandmana i dodatnih uslova.

ZAKON O DRŽAVNOJ HIMNI BOSNE I HERCEGOVINE

 

Član 1.

Ovim zakonom utvrđuje se Državna himna Bosne i Hercegovine (u
daljem tekstu: himna) i određuje njena upotreba kao simbola
Države.

Član 2.

Naziv himne Bosne i Hercegovine je “Državna himna Bosne i

https://www.ohr.int/odluka-o-zakonu-o-drzavnoj-himni-bosne-i-hercegovine/
https://www.ohr.int/odluka-o-zakonu-o-drzavnoj-himni-bosne-i-hercegovine/


Hercegovine”.

Član 3.

Himna se sastoji od orkestarske partiture koja se nalazi u
dodatku ovom zakonu kao njegov sastavni dio. 

Član 4.

Autorsko pravo na himnu zadržava Bosna i Hercegovina.

Član 5.

Himna će se izvoditi:

1.      Na ceremonijama polaganja zakletve članova i viših
funkcionera  Predsjedništva   Bosne  i  Hercegovine,  Vijeća
ministara  Bosne  i  Hercegovine  i  njegovih  ministarstava,
Parlamentarne  skupštine  Bosne  i  Hercegovine  (oba  doma),
Ustavnog suda Bosne i Hercegovine, Stalnog komiteta za vojna
pitanja i Centralne banke.

2.      Na početku javnih sjednica svih gore navedenih
institucija.

3.      Prilikom službenih posjeta Bosni i Hercegovini šefova
država ili viših predstavnika stranih država i međunarodnih
organizacija, kao i prilikom zvaničnih međunarodnih takmičenja
i naučnih, umjetničkih, sportskih i sličnih skupova koji se
održavaju u Bosni i Hercegovini. U ovim prilikama himna se
izvodi prije himne stranog posjetioca ili predstavnika.

4.      U drugim prilikama u skladu sa Ustavom i zakonima
Bosne i Hercegovine. 

Član 6.

Nepoštivanje himne će se sankcionisati posebnim zakonom.

Član 7.



Ovaj zakon stupa na snagu osmog dana od dana objavljivanja u
“Službenom glasniku Bosne i Hercegovine”.


